
Scéal, Scéal, Scéal ...

Ba bhreá linn cloisteáil uaibh, a chairde! Má tá
teachtaireachtaí nó scéalta tábhachtacha agaibh le scaipeadh,

ná bíodh drogall ar bith oraibh teagmháil a dhéanamh linn:
optchoisfharraige@gmail.com Cuireann muid fáilte 's fiche

roimh scríbhneoirí an cheantair freisin má tá píosa agaibh le
foilsiú - alt faisnéise, filíocht, nuaíocht nó fógra. Fáilte roimh

chách! Tá súil againn go mbainfidh sibh taitneamh as an
eagrán seo.

Scéi l ín í ,  nua íocht  agus  fógra í  as  Cois  Fharra ige .

Nóta ó na hOifigigh Pleanála Teanga...



TURAS OIDHREACHTA
Tá Oifigigh Pleanála Teanga Chois Fharraige, Cheantar na
nOileán, Chonamara Láir agus An Cheathrú Rua tagtha le
chéile le turas oidhreachta a reáchtáil ar an gCéadaoin 6ú
Iúil. Cuirfear tús leis an turas ag Séipéal na Tulaigh @
9:30r.n. áit a bheidh mionbhus ar fáil do rannpháirtithe an
turais. Beidh aoichainteoirí den scoth ar an turas le go
leor eolais agus scéalta suimiúla faoi na suíomhanna ar an
turas -  Bád & Tobar Cholmcille, Teach an Phiarsaigh, Ionad
Oidhreachta & Feamainne Leitir Mealláin agus Reilig Bharr
an Doire. Cuirfear sóláistí agus lón ar fáil freisin. Le d'ainm
a chur síos, ní mór teagmháil a dhéanamh le
optchoisfharraige@gmail.com Caithfí clárú roimh ré. Tá
spásanna teoranta!



CEARDLANN: BABAÍ AR AN MBEALACH
Tá ceardlann eolais réamhbhreithe á reáchtáil ag
Tuismitheoirí na Gaeltachta, dírithe ar dhaoine atá ag
iompar clainne. Beidh an cheardlann ar siúl ar an Satharn
2ú Iúil @ 12 meán lae in Ionad Splanc, An Cheathrú Rua.
Beidh aoichainteoirí éagsúla, a bhfuil taithí agus saineolas
acu ar a bheith ag iompar clainne agus tabhairt páistí ar
an saol, ann ar an lá. Beidh téamaí éagsúla á phlé ann, ar
nós ullmhúcháin don pháiste, mála don ospidéal, nodanna
agus comhairle do thuismitheoirí, agus ag teacht abhaile
ón ospidéal. Is féidir teagmháil a dhéanamh le
eolas@tuismitheoiri.ie le tuilleadh eolais a fháil. 
Is í an Ghaeilge teanga na hócáide agus iarrtar 
ar rannpháirtithe cloí leis sin.  

Tháinig Ciorcal Comhrá Chois Fharraige le chéile don
chéad uair i mbliana le gairid agus tá an grúpa ag dul ó
neart go neart ó shin. Club Foghlaimeoirí Gaeilge Chois
Fharraige, le tacaíocht ó Údarás na Gaeltachta agus Fóram
Chois Fharraige um Pleanáil Teanga atá ina bhun. Tagann
an grúpa le chéile ag oifigí na pleanála teanga in Inis Fáil,
An Spidéal (H91 X63V), chuile Chéadaoin @ 7i.n. Tá fáilte
roimh chách le haghaidh comhrá, comhluadar agus cupán
caife! Tá an seisiún feiliúnach do 
fhoghlaimeoirí Gaeilge agus cainteoirí 
atá ag iarraidh a gcuid Gaeilge a 
chleachtadh. 

CIORCAL COMHRÁ CHOIS FHARRAIGE





Fógraíodh le gairid go bhfuil an tOireachtas ag tabhairt
breis ama do scríbhneoirí snas a chur ar a gcuid saothar
agus síneadh ama seachtaine á thabhairt dóibh
iontrálacha a chur isteach ar Chomórtais Liteartha an
Oireachtais 2022. Glacfar le hiarratais anois suas go dtí
5i.n Dé hAoine, 8 Iúil 2022. Tríocha haon comórtas atá ar
chlár na bliana seo agus réimse leathan seánraí i gceist,
agus ina measc tá úrscéal, gearrscéal, ficsean
d'fhoghlaimeoirí fásta, iriseoireacht, prós, filíocht,
greannán, drámaíocht agus eile. Tá duaischiste ar fáil do
gach comórtas agus níos tábhachtaí fós, cuireann an
painéal moltóirí aiseolas luachmhar ar fáil do gach
scríbhneoir ar a gcuid saothar – aiseolas a chabhraíonn le
forbairt, bláthú agus scileanna scríbhneoireachta na
scríbhneoirí. Is féidir d’iarratas a dhéanamh ar líne nó
cóip den fhoirm iarratais a fháil ó Oifig an Oireachtais
agus í a sheoladh chuig: Comórtais Liteartha an
Oireachtais 2022, 6 Sráid 
Fhearchair, Baile Átha Cliath 2, 
D02 VH98. Le níos mó eolais a fháil is 
féidir teagmháil a dhéanamh le 
eolas@antoireachtas.ie

 

COMÓRTAIS LITEARTHA AN
OIREACHTAIS 2022 - SÍNEADH AMA



SCOLÁIREACHTAÍ PRINTÍSEACHTA AG
ÚDARÁS NA GAELTACHTA

 Tá Údarás na Gaeltachta ag tairiscint scoláireachtaí
printíseachta do Ghaeilgeoirí ar suim leo scil nó ceird
nua a fhoghlaim. Tá breis is €100,000 á chur ar fáil faoin
scéim agus os cionn 50 scoláireacht ar fiú breis is €2,000
an ceann iad. Tá 60 printíseacht dhifriúil i 15 earnáil
éagsúil i gceist agus iad aitheanta ag SOLAS. San
áireamh sa scéim phrintíseachta tá na ceirdeanna
traidisiúnta – pluiméireacht, siúinéireacht, agus
meicneoireacht mar aon le réimse na nuálaíochta –
innealtóireacht, bithchógaisíocht, ríomhaireacht,
cuntasaíocht agus a leithéidí. Is d’iarrthóirí Gaeltachta
le Gaeilge líofa na scoláireachtaí agus ní mór d’iarrthóirí
a bheith sé bliana déag d’aois ar a laghad agus na
buncháilíochtaí seo a leanas a bheith acu maidir leis na
Cúrsaí Ceirde: Teastas Sóisearach, le pas i gcúig ábhar nó
a chomhionann (tá matamaitic riachtanach i gás
printíseachtaí áirithe); réamhchúrsa printíseachta atá
aitheanta ag SOLAS; nó os cionn 16 bliain d’aois agus
taithí oibre aitheanta acu sa cheird le trí bliana. Is féidir
níos mó eolais a fháil ag www.udaras.ie nó teagmháil a
dhéanamh le eolas@udaras.ie. Ní mór léiriú spéise a
bheith déanta roimh an 30 Meitheamh, 2022.

 



Tá ceardlanna teanga á reáchtáil ag Fóram Chois
Fharraige um Pleanáil Teanga. Beidh deis ag
rannpháirtithe níos mó a fhoghlaim faoi fhoclóir agus
téarmaíocht an tSamhraidh agus na laethanta saoire ag
teannadh linn. Cuireadh tús leis na ceardlanna ar an
Luan 13ú Meitheamh @ 6i.n. agus leanfar chuile
sheachtain go dtí 27ú Meitheamh. In Inis Fáil, An Spidéal
a bheas na ceardlanna ar siúl faoi stiúir                  
Nóra Seoighe. Le clárú is féidir teagmháil a 
dhéanamh le optchoisfharraige@gmail.com 

TÉARMAÍOCHT AN TSAMHRAIDH

TAIBHEALAÍONA & TRAIDISIÚIN BHÉIL
NA GAEILGE

Tá Ollscoil Mhá Nuad sa tóir ar ealaíontóirí
cruthaitheacha don sruth MA Taibhealaíona agus
Traidisiúin Bhéil. Sruth MA Nua-Ghaeilge do scoláirí
cruthaitheacha atá ann. Beidh seisiún eolais ar an Luan
27ú Meitheamh @ 12:45i.n. áit gur féidir níos mó a
fhoghlaim faoin gcúrsa agus ceisteanna a chur. Ní mór
clárú don seisiún roimh ré ach teagmháil a dhéanamh le
nua.ghaeilge@mu.ie Glacfar le 
hiarratais don chúrsa go dtí 
31 Iúil 2022.  





Aireoidh muid uainn Traidphicnic go mór i mbliana agus
is ócáid álainn, thaitneamhach í a tharraingíodh an
pobal le chéile agus a chuireadh tús ceolmhar leis an
samhradh. Ócáid thábhachtach a bhí ann i bhféilire
Cheoltóirí Óga Chois Fharraige agus b’álainn an radharc
é na t-léinte gorma a fheiceáil fud fad an Spidéil le linn
an deireadh seachtaine. Ní scaoilfidh na daoine óga an
deireadh seachtaine tharstu gan é a mharcáil agus tá sé
i gceist acu teacht le chéile i dTigh Chualáin ar an Aoine,
an 1ú Iúil le Traidphicnic a cheiliúradh. Cuirfear tús leis
an oíche ag 7.30i.n mar a fhágfar slán le ceoltóirí Rang a
Sé a bheidh ag dul ar aghaidh go dtí grúpa na ndéagóirí.
Cuirfear tús le seisiún mór ag 9i.n Beidh fáilte roimh
chách, idir óg agus aosta ach a chinntiú go mbeidh duine
fásta in éineacht le gasúir.

TÚINEANNA TRAIDPHICNICE

D'fhág daltaí Chois Fharraige slán leis an scoil an
tseachtain seo agus chuir siad fáilte 's fiche roimh
laethanta saoire an tSamhraidh! Ar ndóigh, d'fhág cuid
acu slán leis an mbunscoil uilig agus iad ag tabhairt
aghaidh ar an meánscoil anois! Is gaisce thar a bheith
speisialta é sin agus guíonn An Fóram agus na hOifigigh
Pleanála Teanga gach rath ar na daltaí don Samhradh
agus ar ndóigh don chéad chaibidil eile amach rompu.
Mar chuid den cheiliúradh, bronnadh cásanna peann
luaidhe speisialta ar roinnt gasúir as ucht an obair
iontach a rinne siad ar an scéim 'Cairde Pinn na
Gaeltachta.'  

LAETHANTA SAOIRE AN
TSAMHRAIDH



Rang 3, 4, 5 & 6 i Scoil na bhForbacha an-sásta leis
na cásanna peann luaidhe a bhronn Fóram Chois

Fharraige um Pleanáil Teanga orthu as ucht an dea-
obair a rinne said ar an scéim 'Cairde Pinn na

Gaeltachta.' 
Maith sibh a chairde!



Tá Ollscoil Mhá Nuad ag glacadh le hiarratais faoi láthair
don MA/Dioplóma san Aistriúchán agus san
Eagarthóireacht (ar líne). Cúrsa páirtaimseartha dhá
bhliain atá i gceist. Tá deiseanna scoláireachta ar fáil. Le
níos mó eolais a fháil ní mór teagmháil a 
dhéanamh le larionad.gaeilge@mu.ie 
Glacfar le hiarratais go dtí 11 Iúil.

Beidh eagrán nua den iris Biseach á fhoilsiú ag Cumann
Forbartha Chois Fharraige i mí Dheireadh Fómhair.
Lochlainn Ó Tuairisg a bheas i mbun eagarthóireachta ar
an iris arís i mbliana. Ba bhreá leis an gCoiste
Eagarthóireachta cloisteáil ó dhaoine ar mhaith leo
ábhar a chur ar fáil don iris. Fáilteofar go háirid roimh
pictiúir - seanphictiúir go speisialta, nár foilsíodh go dtí
seo san iris. Is iris don phobal é Biseach atá á fhoilsiú ag
an gCumann Forbartha le os cionn 50 bliain. Bíonn an-
éileamh air i measc an phobail. Is féidir níos mó 
eolais a fháil ach ríomhphost a sheoladh ag
cumannforbartha@gmail.com, nó leis na 
hOifigigh Pleanál Teanga ag 083 010 6294

MA/DIOPLÓMA SAN AISTRIÚCHÁN &
SAN EAGARTHÓIREACHT

BISEACH 2022

mailto:cumannforbartha@gmail.com

